
শঙ্কৰদেৱ চৰিত্ৰ।





হেন কথা শুনি শঙ্কৰ দেৱৰ

 আনন্দৰ নাহি পাৰ।

মহা অনুৰাগে তাসম্বাৰ আগে

 কৈলা কথা আপোনাৰ॥

যিমতে পাইলন্ত ভাগৱত শাস্ত্ৰ

 যেন মতে প্ৰৱৰ্ত্তন্ত।

আদি অন্ত যত সমস্তে কথাক

 তাসম্বাত কহিলন্ত।

শুনি তাসম্বাৰ আনন্দ অপাৰ

 ভাল ভৈল বুলিলন্ত।

আমি ৰূপসনা- তনৰ ভাগিন

 বুলি তেবে কহিলন্ত॥

শঙ্কৰে বোলন্ত ইমত বেশক

 ধৰিলা তোৰা কিসক।

তেবে সে ভ্ৰমিবে পাৰিয়া বুলিয়া

 তাৰা সবে কহিলেক॥

ৰঙ্গা বস্ত্ৰ দণ্ড কমণ্ডলু দেখি

 লোকেয়ো কৰে সৎকাৰ।

ইমত বেশক নধৰিলে পুনু

 নিমিলে জানা আহাৰ॥

এহিসে কাৰণে ইমত বেশক

 আমি সবে ধৰিছয়।

কিন্তু আত পুনু বিশ্বাস নাহিকে

 জানিবা আক নিশ্চয়॥

পাছে দুইতো দুই  কৰিয়া বিদায়

 দুয়ো জন লড়ি গৈল।

আৰো কতো দিনে  ৰৈল এক থানে

 শুনা তৈত যেন ভৈল॥

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।



		গোপনীয়তা নীতি
	ৱিকিউৎসৰ বিষয়ে
	দায়লুপ্তি
	Code of Conduct
	উন্নয়নকাৰী
	পৰিসংখ্যা
	কুকিৰ বিবৃতি
	মোবাইল সংস্কৰণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত সমলৰ প্ৰস্থ টগ'ল কৰক







